REZIME RADA

Rad „Kreacije likova u tragedijama rađenim po antičkim motivima“ bavi se, primarno kreacijom i definisanjem lika, te tragedijom, od njenog nastanka pa sve do danas. U ovom radu se nalaze i određene definicije tragedije koje pripadaju domenu „teorije“, kao i analize djela-tragedija koje su postavljene na tuzlanskim teatarskim scenama u periodu od 1949.-2011.godine. Analiza pomenutih djela-tragedija rađana je po metodu aktancijalnog modela dubinske analize, po definiciji koju je dala An Ibersfild. Bavljenje teorijom, istorijom i praksom teatra, objedinjene su sve oblasti koje čine teatrologiju. Rad je podjeljen u nekoliko tematskih cjelina, koje objedinjuju gore pomenute oblasti teatrologije. Definisanje lika sa jedne strane i tragedije sa druge stvara okvir ovog magistarskog rada. Od tematskih jedinica koje su obrađene u radu su: „Teatarska tuzlanska scena i antička tragedija“, „Inscenacije tragedija rađenih po antičkim motivima na tuzlanskim teatarskim scenama u periodu od 1949.-2011.godine“, „Teorijski okvira rada“, u kojem se bavilo o nastanku antičke tragedije i teorijom tragedije, „O liku“, „Aktancijalni modeli na antičkim tekstovima rađenim na tuzlanskim teatarskim scenama“, „Glumačke kreacije antičkih likova na sceni Narodnog pozorišta Tuzla“ i „Glumačke kreacije antičkih likova na sceni Teatra Kabare Tuzla“. Ovaj rad provjerava postojanje i ispravnost teorije kroz praktične primjere uz pomoć istorijskih činjenica. 

